КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
Культура да искусство юкӧнын уджсикасын вылыс тӧдӧмлуна специалистъясӧс контракт серти дасьтӧм йылысь положение вынсьӧдӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь
 Коми Республикаса Веськӧдлан котыр шуис:

1. Вынсьӧдны Культура да искусство юкӧнын уджсикасын вылыс тӧдӧмлуна специалистъясӧс контракт серти дасьтӧм йылысь положение содтӧдын индӧм серти.

2. Лыддьыны вынтӧмӧн: 

1)  «Культура да искусство уджсикасын вылыс тӧдӧмлуна специалистъясӧс контракт серти дасьтӧм йылысь положение вынсьӧдӧм йылысь» Коми Республикаса Веськӧдлан котырлысь 2004 во сора тӧлысь 27 лунся 122 №-а шуӧм;

2) «Культура да искусство юкӧнын уджсикасын вылыс тӧдӧмлуна специалистъясӧс контракт серти дасьтӧм йылысь положение вынсьӧдӧм йылысь» Коми Республикаса Веськӧдлан котырлӧн 2004 во сора тӧлысь 27 лунся 122 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2006 во ода-кора тӧлысь 19 лунся 112 №-а шуӧм.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь В.В.Стахановлы.

Коми Республикаса Юралысь                                                                 В.Гайзер
 Сыктывкар

2012 вося ода-кора тӧлысь 2 лун

184 №

ВЫНСЬӦДӦМА

Коми Республикаса Веськӧдлан котырлӧн

2012 во ода-кора тӧлысь 2 лунся 184 №-а шуӧмӧн

(содтӧд)

Культура да искусство юкӧнын уджсикасын вылыс тӧдӧмлуна специалистъясӧс 

контракт серти дасьтӧм йылысь 

ПОЛОЖЕНИЕ

1. Культура да искусство юкӧнын уджсикасын вылыс тӧдӧмлуна специалистъясӧс контракт серти  дасьтӧны (водзӧ — контракт серти дасьтӧм) со мый вылӧ подуласьӧмӧн:

1) «Йӧзӧс велӧдӧм йылысь» 1992 во сора тӧлысь 10 лунся 3266-I №-а Россия Федерацияса Оланпас;

2) «Уджсикасын вылыс тӧдӧмлун да вузбӧрса тӧдӧмлун йылысь» 1996 во моз тӧлысь 22 лунся 125-ФЗ №-а Россия Федерацияса Оланпас;

3) «Уджсикасын вылыс да шӧр тӧдӧмлуна специалистъясӧс контракт серти дасьтӧм йылысь» Россия Федерацияса Веськӧдлан котырлӧн 1995 во кӧч тӧлысь 19 лунся 942 №-а шуӧм;

4) «Вылыс тшупӧда уджсикасӧ велӧдан учреждениеясӧ гражданаӧс примитан пӧрадок вынсьӧдӧм йылысь» Россия Федерацияса йӧзӧс велӧдан да наука министерстволӧн 2011 во ӧшым тӧлысь 28 лунся 2895 №-а тшӧктӧд;

5) Россия Федерацияса йӧзӧс велӧдан да наука министерстволӧн мукӧд тшӧктӧд, кутшӧмъяс серти лӧсьӧдсьӧ вылыс тшупӧда уджсикасӧ велӧдан канму да муниципальнӧй учреждениеясӧ гражданаӧс примитан пӧрадок;

6) тайӧ Положение.

2. Контракт серти дасьтӧмын медшӧр могӧн лоӧ дасьтыны уджсикасын вылыс тӧдӧмлуна специалистъясӧс, медым могмӧдны кадръясӧн культура да искусство юкӧнын Коми Республикаса канму учреждениеяс (водзӧ — канму учреждениеяс).

3. Специалистъясӧс контракт серти дасьтӧны заочнӧя велӧдӧмӧн.

Специалистъяс лыддьӧгсӧ, кодъясӧс артыштӧма велӧдны (велӧдӧны) контракт серти лӧсялана воын, быд во ӧнія вося косму тӧлысь 15 лунӧдз вынсьӧдӧ Коми Республикаса культура министерство (водзӧ — Министерство) да сійӧс йӧзӧдӧны сылӧн официальнӧй сайт вылын «Ӧтуввез» юӧртан да телекоммуникационнӧй везйын сійӧс вынсьӧдан лунсянь 3 уджалан лунӧн.

4. Контракт серти велӧдан услугаяс сьӧмӧн могмӧдан источникӧн лоӧ Коми Республикаса республиканскӧй сьӧмкудйысь сьӧм Коми Республикаын «Культура» юкӧнын инфраструктура сӧвмӧдӧм (2011 — 2013 вояс)» торъя мога дыр кадся республиканскӧй уджтас серти, мый вынсьӧдӧма Коми Республикаса Веськӧдлан котырлӧн 2011 во ода-кора тӧлысь 25 лунся 225 №-а шуӧмӧн, мый артыштӧма лӧсялана финансӧвӧй во вылӧ.

5. Контракт серти велӧдчыны кӧсйысьясӧс (водзӧ — претендентъяс) водзвыв бӧрйӧны канму учреждениеяс. 

Претендентъяс дорӧ корӧмъяс:

1) канму учреждениелӧн профиль серти специалист чинын канму учреждениекӧд удж йитӧдъяс да контракт серти велӧдчӧм вылӧ сёрнитчӧм кырымалӧм вылӧ претендентӧн шыӧдчӧм сетігкежлӧ канму учреждениеын пыр подув вылын 1 воысь абу этшаджык уджалан стаж;

2) эм велӧдчӧм йылысь документ, мый эскӧдӧ, мый помалӧма общеобразовательнӧй учреждение  (шӧр (тыр) ӧтувъя образование), улыс тшупӧда уджсикасӧ велӧдан либӧ шӧр тшупӧда уджсикасӧ велӧдан учреждение (водзӧ — велӧдан учреждение).

Контракт серти велӧдчыны ёнджыкасӧ вермӧны йӧз, кодъяс:

1) тайӧ шуӧм примитан кадпас вылӧ велӧдчӧны канму учреждениелӧн профиль серти специальносьт кузя вылыс тӧдӧмлунӧ велӧдан учреждениеясын мынтысьӧмӧн (водзӧ — вылыс тӧдӧмлунӧ велӧдан учреждение);

2) помалісны отличиеӧн ӧти либӧ некымын велӧдан учреждение, мый индӧма тайӧ Положениелӧн 5 пунктса 2 пунктулын, либӧ лоӧны культура да искусство юкӧнын йӧзкостса, ставроссияса, дінмукостса, республиканскӧй, карса смотръясын, конкурсъясын, выставкаясын, олимпиадаясын, вермысьӧмъясын, фестивальясын лауреатъясӧн, вермысьясӧн, дипломантъясӧн.

6. Бӧрйысьӧмын участвуйтӧм вылӧ претендент ӧнія вося косму тӧлысь 20 лунӧдз сетӧ канму учреждениеӧ татшӧм документъяс:

1) контракт серти велӧдчӧм вылӧ сёрнитчӧм кырымалӧм вылӧ шыӧдчӧм;

2)  велӧдчӧм йылысь документ копия оригиналсӧ петкӧдлӧмӧн;

3) дипломъяслысь, грамотаяслысь, мукӧд документлысь копияяс, кутшӧмъяс эскӧдӧны, мый кандидатыс лоӧ культура да искусство юкӧнын йӧзкостса, ставроссияса, дінмукостса, республиканскӧй, карса смотръясын, конкурсъясын, выставкаясын, олимпиадаясын, вермысьӧмъясын, фестивальясын лауреатъясӧн, вермысьӧн (дипломантӧн, вермысьӧн) (кор эм).

7. Канму учреждениеыс сетӧ претендентлы расписка сы йылысь, мый босьтӧма документъяс, кутшӧмъясӧс индӧма тайӧ Положениелӧн 6 пунктын, претендентӧн сетӧм документъяс да найӧс пӧлучитан кадпассӧ индӧмӧн.

8. Канму учреждениеӧн претендентъясӧс водзвыв бӧръян пӧрадоксӧ (претендетъясӧс бӧръян помшуӧмъяс йылысь уведомлениелысь пӧрадок индӧмӧн) вынсьӧдӧ Министерство быд во ӧнія вося косму тӧлысь 15 лунӧдз, да сійӧс йӧзӧдӧны сылӧн официальнӧй сайтын «Ӧтуввез» юӧртан да телекоммуникационнӧй везйын сійӧс вынсьӧдан лунсянь 3 уджалан лунӧн.

9. Канму учреждениеяс сетӧны Министерствоӧ сійӧ вося косму тӧлысь 30

 лунӧдз татшӧм документъяс:

1) заявка тайӧ Положение дорӧ содтӧд серти форма кузя;

2) контракт серти велӧдӧм вылӧ претендентӧс индӧм йылысь ходатайство  сійӧс подулалӧмӧн, мыйла уджалысьӧс бӧрйӧма  претендентӧ бӧрйӧм специальносьтсӧ индӧмӧн;

3) канму учреждениелы сійӧ специальносьт кузя специалистӧс дасьтыны коланлунсӧ подулалӧм.

10. Документъяссӧ, кутшӧмъясӧс индӧма тайӧ Положениелӧн 9 пунктын, видлалӧ ӧнія вося ода-кора тӧлысь 15 лунӧдз Министерстволӧн комиссия (водзӧ — Комиссия). Комиссияӧ пырысьясӧс, сылысь уджалан пӧрадоксӧ да тайӧ Положениелӧн 11 пунктын индӧм решениеяс примитан пӧрадоксӧ урчитӧ Министерство да та йылысь юӧртӧ сылӧн официальнӧй сайт вылын «Ӧтуввез» юӧртан да телекоммуникационнӧй везйын найӧс вынсьӧдан лунсянь 3 уджалан лунӧн.

Документъяссӧ, кутшӧмъясӧс сетӧма тайӧ Положение торкалӧмӧн, бӧр сетӧ Комиссия  канму учреждениеясӧ видлавтӧг найӧс пӧлучитан лунсянь 10 уджалан лунӧн бергӧдан помкасӧ индӧмӧн.

Канму учреждение вермӧ выльысь сетны тайӧ Положениелӧн 9 пунктын индӧм документъяссӧ помкаяссӧ бырӧдӧмӧн, мый лои подулӧн бергӧдӧм вылӧ, кадсӧ артыштӧмӧн, мый индӧма тайӧ Положениелӧн 9 пунктын.

11.  Тайӧ Положениелӧн 10 пунктын индӧм кадӧ документъяс видлалӧм серти Комиссия примитӧ татшӧм решениеясысь ӧтиӧс:

1) мӧдӧдны претендентӧс велӧдчыны контракт серти;

2) ӧткажитны претендентӧс контракт серти велӧдчӧмын (водзӧ — ӧткажитӧм).

Комиссиялысь решениеяссӧ оформитӧны сёрнигижӧдъясӧн (кор ӧткажитӧны — ӧткажитан помкасӧ индӧмӧн), мый Комиссиялӧн заседание нуӧдан лунсянь 5 уджалан лунӧн кырымалӧ Комиссиялӧн веськӧдлысь, да сійӧс мӧдӧдӧны канму учреждениеясӧ.

Комиссиялысь решение копиясӧ мӧдӧдӧ претендентлы канму учреждение
 Комиссиялысь индӧм сёрнигижӧд воан лунсянь 5 уджалан лунысь оз сёрджык.

12. Йӧзӧс, кодъяс серти примитӧма решение ӧткажитны претендентӧс контракт серти велӧдчӧмын, вермас канму учреждение индыны выльысь, та дырйи документъяссӧ оформитӧны выльысь тайӧ Положениеӧн урчитӧм пӧрадок серти.
13. Морткӧд, код серти Комиссия примитӧ решение мӧдӧдны претендентӧс велӧдчыны контракт серти (водзӧ — велӧдчӧм вылӧ кандидат), коді урчитӧм ногӧн конкурс серти прӧйдитіс вылыс тӧдӧмлунӧ велӧдан учреждлениелысь испытаниеяс бӧрйӧм специальносьт серти да код серти  эм сійӧс индӧм учреждениеӧ пыртӧм йылысь тшӧктӧд, кырымалӧны  оланпасэчас серти канму учреждение, вылыс тӧдӧмлунӧ велӧдан учреждение да велӧдчӧм вылӧ кандидат костын  куимладорсянь сёрнитчӧм (водзӧ — Сёрнитчӧм).
Велӧдчӧм вылӧ претендентъяскӧд, кодъяс велӧдчӧны тайӧ шуӧм вынсялан кад кежлӧ вылыс тӧдӧмлунӧ велӧдан учреждениеясын, Сёрнитчӧмсӧ кырымалӧны Сёрнитчӧм кырымалан кадпас кольӧм кадколастӧ велӧдчӧмысь мынтысьӧмсӧ вештытӧг.

14. Сёрнитчӧмсӧ кырымалӧны велӧдчан во вылӧ да нюжӧдӧны локтан воӧдз велӧдчан курс помалӧм бӧрын йӧзкӧд, кодъяс кырымалісны Сёрнитчӧмсӧ, сэтшӧм условие дырйи, медым вуджӧдны водзӧ мунан велӧдчан курс вылӧ.

Куимладорсянь кывкутӧмъяссӧ, сы лыдын ӧта-мӧд костын кывкутӧмсӧ, урчитӧны Сёрнитчӧмӧн.

15. Велӧдчӧмысь мынтысьӧны Сёрнитчӧм кырымалысь мортӧн гижӧмӧн кывкутӧм условие дырйи (водзӧ — студент) сы йылысь, мый сійӧ оз кирит ас кӧсйӧм серти удж сёрнитчӧмсӧ канму учреждениекӧд велӧдчӧм бӧрын 5 во.

Велӧдчӧмысь мынтысьӧны пӧрадок серти да кадӧ кырымалӧм Сёрнитчӧм серти лӧсялана велӧдчан во вылӧ тшӧт-фактура вылӧ подуласьӧмӧн велӧдчан учреждениелӧн рӧштшӧт тшӧт вылӧ  безналичнӧя сьӧм вуджӧдӧмӧн. Коми Республикаса республиканскӧй сьӧмкудйысь сьӧм тшӧт весьтӧ Сёрнитчӧм  нюжӧдсьӧ, кор студент бура сдайтӧ экзаменъяс да зачётъяс, мый артыштӧма вылыс тӧдӧмлунӧ велӧдан учреждениеӧн, мый эскӧдсьӧ федеральнӧй оланпастэчас серти эскӧдӧм зачётнӧй книжкалӧн копияӧн либӧ экзаменационнӧй листысь выпискаӧн, да кор студент сетӧ вылыс тӧдӧмлунӧ велӧдан учреждениеысь справка сы йылысь, мый сійӧс вуджӧдӧма водзӧ курс вылӧ.

16. Студент, коді эз збыльмӧд кӧсйысьӧмъяссӧ Сёрнитчӧм серти, вештӧ Коми Республикаса республиканскӧй сьӧмкудйӧ рӧскодсӧ, мый йитчӧ сылӧн велӧдчӧмкӧд контракт серти, татшӧм случайяс дырйи:

1) кор торкӧма Сёрнитчӧмсӧ студентлӧн кӧсйӧм серти, сэтшӧм случай кындзи, кор Сёрнитчӧмсӧ киритӧма торъя учреждениеясын (культура да искусство чинъясын) уджавны медицина боксянь позьтӧмлун дырйи, мый артмис Сёрнитчӧм кырымалӧм бӧрын;

2) кор киритӧма велӧдан учреждениысь академическӧй уджйӧз вӧсна;

3) кор уволитӧма удж вылысь ас кӧсйӧм серти (тайӧ Положениелӧн 15 пунктса медводдза абзацӧн урчитӧм сроксӧ отработайттӧг), сэтшӧм случайяс кындзи, кор уволитчан помканас лоӧ торъя учреждениеясын (культура да искусство чинъясын) уджавны медицина боксянь позьтӧмлун, мый артмис Сёрнитчӧм кырымалӧм бӧрын.

17. Сэтшӧм случай дырйи, кор велӧдчӧмкӧд йитчӧм рӧскод ас вӧля серти вештыны ӧткажитӧны, сэки сійӧс перйӧны федеральнӧй оланпастэчасӧн урчитӧм пӧрадок серти канму учреждениеӧн. Индӧм сьӧмсӧ колӧ бергӧдны Коми Республикаса республиканскӧй сьӧмкудйӧ.

Культура да искусство юкӧнын уджсикасын 

вылыс тӧдӧмлуна специалистъясӧс 

контракт серти дасьтӧм йылысь положение дорӧ

